
Mennta- og barnamálaráðuneytið 
Borgartúni 33 
105 Reykjavík 

Sent á samráðsgátt 
 

Reykjavík, 20. október 2026. 

Efni: Umsögn Samtaka iðnaðarins um frumvarp til laga um 
breytingu á lögum um framhaldsskóla (skipulag náms, 
námslok o.fl.)  

Samtök iðnaðarins (hér eftir „SI“ eða „samtökin“) hafa tekið til umsagnar frumvarp til laga 
um breytingu á lögum um framhaldsskóla nr. 92/2008, mál nr. S-195/2026, birt í 
samráðsgátt 6. október 2026. Samtökin taka undir mikilvægi þess að tryggja fjölbreytt og 
sveigjanlegt námsframboð og að nemendur hafi aðgang að námi við hæfi. Samtökin telja 
þó að fyrirhuguð útfærsla framhaldsskólaprófsins þurfi frekari skoðun og að skýra þurfi 
betur hvernig breytingarnar muni stuðla að aukinni námsframvindu og raunverulegum 
tækifærum nemenda.  

Í greinargerð með frumvarpinu er vísað til skýrslu starfshóps menntamálaráðuneytisins 
frá árinu 2007 í tengslum við þá stefnumörkun sem lá til grundvallar lögfestingu 
framhaldsskólaprófsins árið 2008. Frá þeim tíma hafa orðið verulegar breytingar á íslensku 
samfélagi, samsetningu nemendahópsins, skipulagi náms og færniþörfum atvinnulífsins. 
Samtökin telja því mikilvægt að frekari þróun framhaldsskólaprófsins byggi á nýjustu 
greiningum á stöðu menntakerfisins og framtíðarfærniþörfum í samstarfi við atvinnulífið.  
Þá eru einnig aðrir kostir í stöðunni til að mæta þeim nemendahópi sem 1. gr. frumvarpsins 
er ætlað að ná til, t.d. með því að styrkja grunninn í grunnskólum með inngildandi 
námsgögnum. 

í 3. gr. frumvarpsins er lagt til að nemandi þurfi samþykki þess skóla sem hann er 
innritaður í til að sækja einstaka áfanga í öðrum framhaldsskóla. Samtökin taka undir 
mikilvægi þess að tryggja yfirsýn yfir námsferil nemenda en benda góðfúslega á að slíkt 
markmið má ekki skapa óþarfa hindranir fyrir námsframvindu nemenda eða draga úr 
sveigjanleika náms. 

Virðingarfyllst, 

f.h. Samtaka iðnaðarins 

 

___________________ 

Hulda Birna Kjærnested Baldursdóttir  

Sérfræðingur í mennta- og mannauðsmálum 

